
Borgarráð 

Samstarfshópur um málefni miðborgar - Erindisbréf og ársskýrsla 

Lagt er til að borgarráð samþykki endurskipum samstarfshóps um málefni miðborgar til ársloka 

2025 sbr. hjálagt erindisbréf. Þá er árskýrsla samstarfshópsins fyrir árið 2022 lögð fram til 

kynningar. 

Greinargerð: 

Samþykkt var á fundi borgarráðs 24. september 2020 að skipa samstarfshóp um málefni 

miðborgar og var skipunartími hans framlengdur í desember 2021. Markmið með skipan 

samstarfshópsins er að auka skilvirkni og einfalda fyrirkomulag um málefni miðborgar, að skapa 

aukna yfirsýn og markvissa upplýsingamiðlun um málefni miðborgar og efla samvinnu og 

samráða milli mismunandi hagaðila og ólíkra stjórnsýslusviða borgarinnar.  

Dagur B. Eggertsson 

borgarstjóri

Hjálagt: 

Erindisbréf samstarfshóps um málefni miðborgar, drög 

Ársskýrsla samstarfshóps um málefni miðborgar fyrir árið 2022 



MSS21120163 

ERINDISBRÉF 
Samstarfshópur um málefni miðborgar 

Ábyrgðaraðili:
Borgarstjórinn í Reykjavík. 

Markmið: 

Markmið með skipan samstarfshópsins er að skapa aukna yfirsýn yfir málefni miðborgar, stuðla 

að markvissri upplýsingamiðlun um þau og efla samvinnu og samráð milli hagaðila og sviða 

borgarinnar. 

Hlutverk og helstu verkefni samstarfshóps: 

1  Að efla samráð og samtal milli ólíkra aðila sem koma að málefnum miðborgar bæði innan 

stjórnkerfis og utan með stefnu í málefnum miðborgar til hliðsjónar.  

2 Að auka reglubundið samstarf og samvinnu milli Reykjavíkurborgar og hagaðila um miðborgina. 

3 Að vinna saman að  aðlaðandi, vistvænni, skemmtilegri og fjölbreyttri miðborg fyrir alla með 

það að markmiði að fjölga gestum í miðborginni. 

4 Að safna og hafa yfirsýn yfir viðeigandi tölfræðigögn og lykilupplýsingar um málefni 

miðborgarinnar.  

5 Að miðla upplýsingum sín á milli um þjónustu, starfsemi, framkvæmdir og viðburði og annað 

það sem varðar miðborg Reykjavíkur. 

6 Að fylgja eftir stefnu í málefnum miðborgar með gerð starfsáætlunar til árs. 

7 Að veita umsagnir um styrkumsóknir í miðborgarsjóð. 

8 Að gera tillögur að fyrirkomulagi samstarfs um málefni miðborgar til næstu ára í samstarfi við 

hagsmunaaðila. 

Samstarfshópurinn getur skipað vinnuhópa um afmörkuð málefni eða verkefni. 

Samstarfshópurinn hefur 5 m.kr. til ráðstöfunar í verkefni á árinu 2023 og þurfa þau að vera 

samþykkt með atkvæðum formanns og 2/3 fulltrúa á fundi hópsins. 

Nánar er fjallað um hlutverk fulltrúa og regluleg viðfangsefni á fundum samstarfshópsins í 

fylgiskjali. 

Samstarfshópinn skipa: 

Reykjavíkurborg:  

Borgarritari (formaður), fulltrúar skrifstofu reksturs og umhirðu borgarlandsins, fulltrúi 

skilmálaeftirlits byggingafulltrúa, fulltrúi skrifstofu framkvæmda og viðhalds, fulltrúi 

samgöngustjóra og borgarhönnunar, fulltrúar samskipta-, markaðs og viðburðarteymis, fulltrúi 

menningar- og íþróttasviðs, , fulltrúar atvinnu- og borgarþróunarteymis, fulltrúi 

þjónustumiðstöðvar Vesturbæjar, Miðborgar og Hlíða, fulltrúi þjónustu- og nýsköpunarsviðs, 

fulltrúi mannréttinda- og lýðræðisskrifstofu, fulltrúi heilbrigðiseftirlitsins. 



Aðrir fulltrúar: Fulltrúi lögreglunnar á höfuðborgarsvæðinu, fulltrúi slökkviliðs 

höfuðborgarsvæðisins, fulltrúar íbúasamtaka Vesturbæjar, Grjótaþorps, Miðborgar og Hlíða, 

fulltrúar frá Markaðsfélagi Miðborgarinnar, Áfangastaðastofu höfuðborgarsvæðisins, fulltrúi 

samtaka verslunar og þjónustu (SVÞ), félag fasteignafélaga SVÞ, fulltrúi félags atvinnurekenda 

(FA), fulltrúi Hafnartorgs, fulltrúi Faxaflóahafna, fulltrúi samtaka aðila í ferðaþjónustu (SAF), 

fulltrúi stjórnarráðs Íslands.    

Aðrir fulltrúar Reykjavíkurborgar og hagaðila verði boðaðir á fundi samstarfshópsins í samræmi 

við dagskrá. 

Starfsmaður: 

 Frá skrifstofu borgarstjóra og borgarritara. 

Fundatíðni:  

Miðað er við að hópurinn haldi tvo til  þrjá fundi á ári. Vinnuhópar funda eftir þörfum. 

Til ráðgjafar og samstarfs: 

Samstarfshópurinn leiti ráðgjafar innan og utan borgarkerfisins og hafi samstarf við íbúaráð 

Vesturbæjar og íbúaráð Miðborgar og Hlíða þar sem við á.   

Starfstímabil: 

Hópurinn er skipaður til 31.12.2025 og skal hlutverk og skipan hans endurskoðuð að þeim tíma 

loknum.   

Reykjavík [ dags.]

Dagur B. Eggertsson 

Fylgiskjöl: 

Hlutverk fulltrúa og regluleg viðfangsefni á fundum samstarfshóps um málefni miðborgar. 



 

Fylgiskjal 1: Hlutverk fulltrúa og regluleg viðfangsefni á fundum samstarfshóps 

um málefni miðborgar 
 

Regluleg viðfangsefni á fundum samstarfshóps 

Viku fyrir fund senda fulltrúar þau mál sem þeir vilja taka á dagskrá til verkefnastjóra. 

Fundardagskrá skal liggja fyrir 2 virkum dögum fyrir fund. Dagskrá funda samstarfshóps innifeli 

eins og við á eftirfarandi: 

• Götur og torg  

Fulltrúi samgöngustjóra og borgarhönnunar upplýsir um stöðu mála í borgarumhverfinu 

s.s. samgöngur, ný torg, breytingar á borgarumhverfinu og önnur  verkefni í 

borgarlandinu. Á vettvangi samstarfshópsins fer fram umræða um það sem betur má fara 

í þessum málum.   

• Framkvæmdir í miðborg  

Fulltrúar frá Skrifstofu framkvæmda- og viðhalds og deild afnotaleyfa upplýsa 

samstarfshópinn um fyrirhugaðar framkvæmdir í miðborginni og áhrifum tiltekinna 

afnotaleyfa á miðborgina. 

• Umgengni og umhirða 

Deildarstjóri hverfastöðvar vestur upplýsir samstarfshópinn um umgengni og áskoranir í 

umhirðu í miðborginni. Á vettvangi samstarfshópsins fer fram umræða um það sem betur 

má fara í þessum málum. 

• Viðburðir og menningarstarfsemi 

Fulltrúi  samskipta-, markaðs- og viðburðarteymis SBB upplýsir um viðburði og 

menningarlíf í miðborginni.   

• Ferðaþjónusta og atvinnuþróun  

Fulltrúi samskipta-, markaðs og viðburðateymis og fulltrúi atvinnu- og borgarþróunar frá 

skrifstofu borgarstjóra og borgarritara upplýsa um helstu málefni er snúa að 

ferðaþjónustu og atvinnuþróun innan miðborgarinnar.  

• Íbúar, rekstur og þjónusta 

Fulltrúar Markaðsfélags Miðborgarinnar, annarra hagaðila og íbúa miðla upplýsingum og 

ábendingum frá sínum hagaðilahópi. 

• Starfsáætlun/vinnuhópar/miðborgarsjóður 

Yfirferð yfir framvindu vinnu við starfsáætlun, störf vinnuhópa og úthlutun úr 

miðborgarsjóð. 

• Önnur mál 

Viku fyrir fund sendi fulltrúar inn sérstök erindi eða fyrirspurnir sem þeir vilja taka á 

dagskrá. Erindum og fyrirspurnum skal fylgja viðeigandi rökstuðningur eða útskýringar. 

Innsend erindi hafa forgang í dagskrá. Aðrir sérfræðingar innan borgarinnar verða 

kallaðir inn eftir málefnum.  



 

 

 

Vinnuhópar  

Samstarfshópur um málefni miðborgar getur gert tillögu að skipan vinnuhópa um afmörkuð 

málefni eða verkefni. Hlutverk og verkefni þeirra skulu útfærð á blaði þar sem fram koma 

markmið og afurðir verkefnisins, vinnslutímabil, þátttakendur, ávinningur, áætlað kostnaðarmat 

o.þ.h. Þátttakendur í vinnuhópum þurfa ekki að sitja í samstarfshópnum en miða skal við að 

a.m.k. einn fulltrúi hans sé í hverjum vinnuhóp.  

 

Hlutverk fulltrúa í samstarfshópnum 

Sérhver fulltrúi Reykjavíkurborgar í samstarfshópnum sér um að miðla upplýsingum, 

ábendingum og öðru því sem fram kemur á fundum samstarfshóps til þeirrar  starfseiningar innan 

borgarinnar eftir því sem við á. Þá sér hann einnig um að miðla upplýsingum og ábendingum frá 

sinni starfseiningu til samstarfshóps.  Formaður samstarfshóps sér um að miðla upplýsingum og 

ábendingum af vettvangi hans til framkvæmdastjórnar Reykjavíkurborgar eins og við á. Sérhver 

fulltrúi hagaðila miðlar upplýsingum, ábendingum og öðru því sem fram kemur á fundum 

samstarfshóps til eigin hagaðilahóps og öfugt.  

 

Hlutverk verkefnisstjóra/starfsmanns 

1 Undirbýr og situr fundi samstarfshóps, ritar fundargerð og sinnir viðeigandi úrvinnslu. 

2 Vinnur starfsáætlun í samvinnu við samstarfshópinn og vinnur að framkvæmd hennar ásamt 

hópnum. 

3 Aðstoð við vinnuhópa samstarfshóps eftir því sem við á. 

4 Heldur utan um fjárhagsramma og fjárreiður samstarfshóps.  

5 Utanumhald um Miðborgarsjóð. 

6 Er tengiliður við íbúa, rekstrar- og hagsmunaðila, borgarstofnanir og stofnanir utan borgar um 

málefni miðborgar í samræmi við hlutverk samstarfshóps.  

7 Er til ráðgjafar sviðum borgarinnar sem vinna verkefni og áætlanir á vettvangi miðborgar og 

veitir upplýsingar um málefni miðborgar sem óskað er eftir.  

8 Ábyrgð á að upplýsingar um miðborgina séu aðgengilegar stafrænum miðlum. 

9 Ábyrgð á gerð ársskýrslu um störf samstarfshóps. 

 

 



Maí 2023 

 

 

 

 

 

Málefni miðborgar - Ársskýrsla 2022 
Yfirlit yfir stöðu mála og verkefni ársins í miðborginni  

Inngangur 

Miðborgin tekur stöðugum breytingum og uppbyggingin er með því mesta sem gerist í 

Reykjavík. Árið 2022 var engin undantekning og mikil þróun sem átti sér stað og merkir 

áfangar sem náðust á árinu.  

Í þessari skýrslu er farið yfir helstu verkefni vettvangs miðborgarmála á árinu 2022 og er 

henni skipt upp í tvo kafla. Annars vegar yfirlit yfir helstu verkefni samstarfshóps í málefnum 

miðborgar og verkefnastjóra og hins vegar yfirlit yfir önnur verkefni á vettvangi 

miðborgarmála. 

Framtíðarsýn Reykjavíkurborgar í málefnum miðborgarinnar er útfærð í stefnu hennar og þar 

er lögð áhersla á þrjú meginmarkmið: 

• Miðborg allra 

• Vistvæn og aðlaðandi miðborg 

• Fjölbreytt miðborg 

Í gegnum fjölbreytt verkefni Reykjavíkurborgar og gegnum náið samstarf við hagaðila er 

reynt að styðja við þessi meginmarkmið eins vel og unnt er og þannig tryggja að miðborgin 

þróist í jákvæða átt í takt við stefnur borgarinnar. 

Þorsteinn Gunnarsson borgarritari er formaður samstarfshóps um málefni miðborgar. Jón 

Halldór Jónasson og Hulda Hallgrímsdóttir starfsmenn atvinnu- og borgarþróunarteymis eru 

verkefnastjórar miðborgarmála.  Ásamt því að halda utan um og skipuleggja fundi 

samstarfshópsins, úthlutun úr miðborgarsjóði og innleiðingu á stefnu miðborgarmála vinna 

verkefnastjórarnir að þverfaglegum verkefnum er snúa að miðborginni.  

Nánari upplýsingar um stefnu miðborgarmála, samráðsvettvanginn og fleira tengt 

miðborginni er að finna á www.reykjavik.is/midborgin. 

https://reykjavik.is/sites/default/files/ymis_skjol/skjol_utgefid_efni/stefna_reykjavikur_i_malefnum_midborgar_2020-2022.pdf
http://www.reykjavik.is/midborgin

Yfirlit yfir helstu verkefni samstarfshóps og verkefnastjóra 

Samstarfshópur í málefnum miðborgarinnar 

Markmið með skipan samstarfshóps um málefni miðborgar eru að auka skilvirkni, skapa 

yfirsýn og efla upplýsingamiðlum um málefni miðborgar, sem og að efla samvinnu og samráð 

mismunandi hagaðila og starfseininga innan borgarinnar. Borgarráð endurnýjaði skipan 

hópsins 16. desember 2021 til 12 mánaða. Sjá má hverjir skipa starfshópinn í viðauka 1. 

Samstarfshópurinn hélt tvo formlega fundi á árinu, annars vegar 17. maí og hins vegar 22. 

nóvember í Iðnó. Þar var farið yfir  helstu mál miðborgar hverju sinni í kynningum frá 

borginni, rekstraraðilum og öðrum hagaðilum. Sjá nánar á: https://reykjavik.is/fundargerdir. 

Nokkrir vinnuhópar hafa auk þess starfað í tengslum við samstarfshópinn og má sjá hverjir 

skipa vinnuhópana í viðauka 2. 

• Vinnuhópur um tölfræði hefur fengið Rannsóknarsetur verslunarinnar til að annast 

talningar fyrir Reykjavíkurborg. Niðurstöður talningarinnar má finna í næsta kafla.  

• Vinnuhópur um vörudreifingu hefur fundað um aðstöðu og lausnir vegna vörulosunar 

í miðborginni. Hópurinn á áframhaldandi gott samtal um mögulegar lausnir til 

hagsbóta fyrir alla aðila en þessi vinna hefur nú þegar skilað góðum árangri og 

sameiginlegum skilningi á þeim áskorunum sem rekstraraðilar standa frammi fyrir. 

• Vinnuhópur um greiningu á atvinnuhúsnæði í miðborginni fékk ráðgjafa til að 

uppfæra skýrslu um atvinnuhúsnæði í miðborginni sem unnin hafði verið 2021. 

Greiningin var notuð í tengslum við Athafnaborgarfund sem haldinn var í Tjarnarsal 8. 

apríl 2022.  

• Vinnuhópur um nýtt markaðsfélag miðborgarinnar undirbjó að  að stofna eitt 

sameiginlegt félag fyrir hagaðila í miðborginni. Vinnuhópurinn stóð  fyrir stærri 

vinnustofum og fékk ráðgjafa til liðsinnis.  Formaður samstarfshópsins Þorsteinn 

Gunnarsson, borgarritari og verkefnastjórar miðborgarmála Jón Halldór Jónasson og 

Hulda Hallgrímsdóttir héldu fund með fulltrúum rekstraraðila, þeim Jakobi Einari 

Jakobssyni og Guðrúnu Jóhannesdóttur í miðborginni sem stóðu að stofnun nýs 

markaðsfélags þar sem rætt var um aðkomu Reykjavíkurborgarborgar að 

félaginu.Undirbúningurinn hefur staðið yfir í nokkurn tíma og má geta þess að 

stofnfundur félagsins Miðborgin Reykjavík var haldinn 1. mars 2023.  

• Samtal um hávaðamengun. Eftir að Covid-faraldrinum létti og starfsemi veitinga- og 

skemmtistaða í miðbænum komst í eðlilegt horf á ný fóru að berast kvartanir íbúa í 

https://reykjavik.is/fundargerdir

miðbænum á ný um hávaðamengun líkt og fram kom í minnisblaði sem lagt var fram í 

borgarráði 8. september 2022 þegar fram fór umræða um málefnið. Þann 22. júní voru 

fulltrúar íbúa og fleiri hagaðila boðaðir til samráðsfundar en tilgangur fundarins var að 

koma til móts við áhyggjur íbúa vegna hávaðamengunar og fara ítarlega yfir málin og 

vinna að lausnum. Ákveðið var að kalla eftir fleiri hagaðilum til samráðsins í 

framhaldinu. Haldnir voru fjórir samráðsfundir til áramóta og hefur heilbrigðiseftirlitið 

og lögreglan gripið til hertari aðgerða og samtalið verið upplýsandi og gott. Þá var 

næturstrætó settur á laggirnar og verður því verkefnið haldið áfram af hálfu 

Reykjavíkurborgar. Fyrirhugað er að halda samtalinu áfram í samráðshópnum 2023 ef 

ástæða þykir til. 

Miðborgin í tölum  

- Samantekt árlegrar talningar verslana og þjónustufyrirtækja í miðborginni 

Eins og áður nefndi sá Rannsóknarsetur verslunarinnar um talningar og samanburð milli ára á 

fjölda verslana og þjónustu líkt og undanfarin ár. Tilgangur reglulegrar talningar er að öðlast 

yfirsýn yfir þróun verslunar og þjónustu í miðborginni svo hægt sé að styðja við þróun 

miðborgarinnar á sem bestan hátt. Talning hefur verið gerð árið 2015, 2019, 2020,2021 og nú 

á ný 2022. Skilgreint svæði verkefnisins var stækkað og nokkrum götum bætt við fyrst árið 

2019 og enn nokkrum 2022.  

  

https://fundur.reykjavik.is/sites/default/files/agenda-items/8%20Spretth%C3%B3pur%20vegna%20h%C3%A1va%C3%B0a%20%C3%AD%20mi%C3%B0b%C3%A6num%20-%20minnisbla%C3%B0.%20MSS22090038..pdf

Við talningu ársins kom í ljós að heildarfjöldi útsölustaða vöru og þjónustu hafði aukist úr 

508 í 542 frá árinu 2015 ef eingöngu er horft til þess svæðis sem talið hefur verið á öll árin. 

Veitingastöðum og lausum rýmum hefur fjölgað en með sama hætti hefur dregið úr verslun. 

Það skal tekið fram að frá 2019 og 2022 var talið á stærra svæði en þær tölur eru ekki inni í 

ofan talinni fjölgun. Heildarfjöldi útsölustaða vöru og þjónustu hefur aukist úr 82 í 110 frá 

árinu 2019 ef eingöngu er horft til þess svæðis sem talið hefur verið á frá árinu 2019. Þar 

hefur veitingastöðum og lausum rýmum fækkað frá árinu 2021 en verslunarrýmum fjölgað. 

Mikil gróska virðist vera á Granda svæðinu þar sem útsölustöðum hefur fjölgað um 16 frá 

árinu 2019.  

Þegar hlutfall meginflokka útsölustaða af heild allra útsölustaða er skoðað kemur í ljós að 

hlutfall menningar var 3,8% árið 2019 en 3,3% 2022, hlutfall lausra rýma af heild var 6,6% 

árið 2019 en 12,3 árið 2022. Hlutfall veitingarýma hefur breyst lítið í heildina en það var 

35,5% af heild árið 2019 en 35,8% árið 2022. Hlutfall verslunarrýma hefur minnkað úr 43.9% 

árið 2019 í 35,8% árið 2022. Hlutfall annarrar þjónustu hefur aukist úr 10,2% árið 2019 í 12,9 

árið 2022. 

Þegar verslunarrými eru skoðuð sérstaklega kemur í ljós að fækkunin er mest í verslunum sem 

selja föt og skó en einnig hefur verslunum með gjafa- og minjagripi fækkað frá árinu 2019, 

sem þó líklegast má rekja til ástandsins í kringum Covid-19. Þegar horft er á alla útsölustaði á 

öllum svæðum sem talin eru kemur í ljós að verslunarrýmum hefur fækkað úr 257 í 253 frá 

árinu 2015 þrátt fyrir að götum hafi fjölgað í talningunni. 

Þegar veitingarými eru skoðuð sérstaklega kemur í ljós að fjölgunin er mest í 

skyndibitastöðum en einnig hefur börum/skemmtistöðum og matsölustöðum fjölgað frá árinu 

2015. Þegar horft er á alla útsölustaði á öllum svæðum sem talin eru kemur í ljós að 

veitingarýmum hefur fjölgað úr 168 í 253 frá árinu 2015. 

Þegar menningar- og þjónusturými eru skoðuð sérstaklega kemur í ljós að fjölgunin er mest af 

útsölustöðum með ferðamannaþjónustu, listasöfnum og annarri þjónustustarfsemi. 

Hárgreiðslurýmum fækkaði á milli talninga 2015 og 2019 en hefur svo fjölgað aftur ár frá ári. 

Þegar horft er á alla útsölustaði á öllum svæðum sem talin eru kemur í ljós að menningar- og 

þjónusturýmum hefur fjölgað úr 83 í 114 frá árinu 2015.  

Nánari upplýsingar um talninguna má finna hér: 

www.reykjavik.is/atvinnulif/borgarthroun/midborgin/midborgin-i-tolum.  

http://www.reykjavik.is/atvinnulif/borgarthroun/midborgin/midborgin-i-tolum

Miðborgarsjóður 

Hlutverk Miðborgarsjóðs er að stuðla að því að miðborgin sé áhugaverður og aðlaðandi 

dvalar og áfangastaður fyrir íbúa og aðra hagsmunaaðila borgarinnar, landsmenn alla og 

erlenda gesti. Markmið Miðborgarsjóðs er að stuðla að fjölbreytni í miðborginni og eflingu 

hennar sem íbúðabyggðar og um leið miðstöðvar verslunar, þjónustu, mannlífs, menningar og 

stjórnsýslu. Áhersla er lögð á að styrkja verkefni sem eru í samræmi við framtíðarsýn og 

meginmarkmið stefnu í málefnum miðborgar.  

Auglýst var eftir umsóknum 2. nóvember og umsóknarfrestur var til 22. nóvember. Fleiri 

sóttu um 2022 en fyrri ár en alls bárust 43 umsóknir. Sótt var um 54.784.706 kr. Borgarráð 

fékk tillögu að úthlutun til 23 verkefna á í allt 21.450.000 kr. Tillagan var samþykkt á fundi 

borgarráðs 12. janúar 2023.  

Auglýst var á vef sjóðsins, á reykjavik.is auk þess sem keyptar voru auglýsingar á 

samfélagsmiðlunum Facebook og Instagram.  

Úthlutanir fyrir úthlutun úr Miðborgarsjóði fyrir árið 2022 má sjá hér fyrir neðan: 

 

Önnur tilfallandi verkefni verkefnastjóra  

Verkefnastjórar eiga reglulega samráð við hagsmunaaðila miðborgar og er tengiliður þeirra 

við borgarkerfið. Málefnin eru margskonar en snúa mörg að því að efla upplýsingagjöf og ná 

betri tengingu milli ólíkra sviða og skrifstofa sem og starfsfólks innan borgarinnar. 

Verkefnastjórar vinna náið með starfsfólki hjá menningar- og íþróttasviði í tengslum við 

viðburði í miðborginni og þegar kemur að úthlutun úr miðborgarsjóði, ásamt því að vera í 

nánu samstarfi við borgarhönnunardeild á umhverfis- og skipulagssviði. 

Önnur verkefni á vettvangi miðborgarmála 

Ferðamannaiðnaðurinn 

Árið einkenndist af því að ferðaþjónustan fór á fullt skrið aftur eftir niðursveiflu vegna Covid-

faraldursins. Í byrjun árs voru mun færri gistinætur en árið 2019 en þetta snerist við í apríl og 

voru gistinætur sumarið 2022 um 10% fleiri miðað við 2019. Júlí og ágúst voru líklegast 

stærstu mánuðir í sögu Reykjavíkur hvað varðar fjölda næturgesta sem setti mikinn svip á 

miðborgina sem iðaði af lífi og setti gang í verslun og þjónustu. 

Tvö stór hótel opnuðu á árinu 

Reykjavik Edition á 

Austurbakkanum og Hotel Reykjavik 

Saga við Lækjargötu. Auk þess er 

von á að Icelandair parliament við 

Ingólfstorg opni í mjög náinni 

framtíð.  

Atvinnulífið 

Skrifstofur Alþingis við Vonarstræti þjóta upp og eru óðum að taka á sig mynd. 

Höfuðstöðvar Landsbankans við Austurhöfn ganga vel og styttist í að bankinn flytji í nýja 

húsnæðið. Auk þess var tekin ákvörðun um að Utanríkisráðuneytið myndi flytja í norðurhúsið 

við hliðina á Landsbankanum við Austurhöfn. Jarðhæð hússins verður nýtt undir sýningar- og 

menningartengda starfsemi á vegum Listasafns Íslands. Þá var ákveðið að ríkið gangi til 

samninga um kaup á gömlu höfuðstöðvum Landsbankans við Austurstræti þar sem mögulegt 

hlutverk hússins gæti verið undir starfsemi dómstóla.  

Tvær nýjar mathallir bættust við flóru mathalla í borginni. Hafnartorg Gallery opnaði með 11 

nýjum veitingastöðum ásamt verslunum við Geirsgötu og Reykjastræti sem er ný göngugata 

sem liggur frá Lækjartorgi að Hörpu. Auk þess opnaði Posthús Food Hall & Bar í gamla 

pósthúsinu í nóvember 2022 eftir sex ára undirbúning. Staðirnir í Posthus Food Hall eru níu 

talsins, átta veitingastaðir og einn bar. 

Skapandi starfsemi í miðborginni 

Viljayfirlýsing um framtíðarhúsnæði Listaháskóla Íslands (LHÍ) í Tollhúsinu við Tryggvagötu 

var undirrituð í maí 2022. Viljayfirlýsingin markar tímamót í sögu LHÍ en hann felur í sér að 

allar deildir skólans sameinast undir einu þaki í fyrsta sinn frá stofnun skólans. Flutningur 

allrar starfsemi í Tollhúsið, sem nú fær nýtt hlutverk sem kjarni skapandi greina á Íslandi, 

hefur í för með sér aukin tækifæri fyrir Listaháskólann og gerir skólann að eftirsóknarverðum 

valkosti. Auk þess undirritaði borgarstjóri samning um stofnun listasafns Nínu Tryggvadóttur. 

Safn Nínu Tryggvadóttur verður fyrsta myndlistasafn Reykjavíkurborgar kennt við og 

tileinkað íslenskri listakonu. Safnið verður í austurhluta Hafnarhússins í Reykjavík en í 

vesturhluta þess er nú Listasafn Reykjavíkur. Þar með verður allt Hafnarhúsið lagt undir 

listastarfsemi. Reykjavíkurborg stefnir að því að endurbyggja og innrétta húsið á næstu árum 

en þar til að því kemur á að nýta húsnæðið til bráðabirgða fyrir Hafnar.haus sem er hús 

skapandi greina, en þar geta þeir sem hafa áhuga á rými fyrir skapandi greinar sótt um 

aðstöðu gegn vægu gjaldi. Með þessu er verið að styðja við skapandi þróun og tryggja það að 

listgreinar, hönnun, forritun og önnur nýsköpun komi saman. 

Borgarhönnun  

Lækjartorg mun taka stakkaskiptum 

á næstu misserum og verður lyft upp 

á spennandi og áhugaverðan hátt 

samkvæmt tillögunni Borgaralind 

eftir Karres en Brands og Sp(r)int 

Studio, sem bar sigur úr býtum í 

hönnunarsamkeppni um Lækjartorg 

og aðliggjandi 

gatnarými. Niðurstöður 

samkeppninnar voru kynnt á 

samgöngufundi Reykjavíkurborgar með yfirskriftinni Léttum á umferðinni í mars 2022.  

Mósaíkverk listakonunnar Gerðar Helgadóttur á Tollhúsinu 

frá 1972-1973 nýtur sín vel eftir andlitslyftingu við 

Tryggvagötu. Búið er að setja upp langan bekk svo hægt sé 

að tylla sér upp við gaflinn sem er bæði sól og skjólríkur.   

Hlemmur og nærliggjandi svæði eru í miklu 

umbreytingarferli en þar er að raungerast torgsvæði sem 

Borgarlínan mun liðast í gegnum. Markmiðið er að gera 

torgið að lifandi umgjörð fyrir hjólandi og gangandi 

vegfarendur. Rauðarárstígur til norðurs og bútur af 

Laugavegi milli Hlemms og Snorrabrautar eru fyrsti og 

annar áfangi og eru þegar í framkvæmd. Verið er að vinna að verkhönnun á torgsvæðinu 

sjálfu. 

Kirkjustræti og Templarasund fá 

nýjan og fallegan göngugötu-búning 

en svæðið verður endurhannað. 

Forhönnun er nú lokið og samþykkti 

umhverfis- og skipulagsráð 

Reykjavíkurborgar í október að 

haldið verði áfram með undirbúning 

og farið í verkhönnun og gerð 

útboðsgagna. 

Káratorg hefur sannað sig sem mikilvægt hverfistorg í gegnum Torg í biðstöðu-verkefnið frá 

2014 þar sem nýting þess hefur aukist ár frá ári. Ákveðið hefur verið að gefa Káratorgi nýja 

ásýnd og gera það að enn notendavænna, fallegra og gróðursælla hverfistorgi fyrir alla 

aldurshópa með sérstakri áherslu á yngstu börnin. Káratorg bíður framkvæmda á komandi 

árum. 

Viðburðir og borgarhátíðir 

Eins og önnur ár hefur Reykjavíkurborg staðið fyrir fjölda viðburða og hátíða allt árið um 

kring í miðborginni. Einnig hefur borgin komið að og styrkt ýmis hátíðarhöld meðal annars í 

gegnum borgarhátíðarsjóð. Hápunktur viðburðahalds í Reykjavík er vafalaust Menningarnótt 

sem haldin var í ágúst en það er miðborgarhátíð í orðsins fyllstu merkingu sem höfðar til 

breiðs hóps fólks. Einnig er vert að nefna dagskrá í kringum sumar- og jólaborgina, 

Vetrarhátíð, 17. júní, Hinsegin daga og miklu miklu fleiri sem settu svip sinn á miðborgina 

árið 2022 og fylltu hana af lífi. Lesa má meira um viðburði og hátíðir á 

http://www.reykjavik.is/vidburdir-og-hatidir.   

  

http://www.reykjavik.is/vidburdir-og-hatidir.

Viðauki 1. Þátttakendur í samstarfshópi um málefni miðborgar 2022 

Árið 2022 var samstarfshópur um málefni miðborgar skipaður eftirfarandi fulltrúum:  

Starfsmenn Reykjavíkurborgar 

Borgarritari (formaður samstarfshóps) 

Skrifstofa framkvæmda og viðhalds 

Skrifstofa sviðsstjóra umhverfis- og skipulagssviðs 

Skrifstofa reksturs og umhirðu  

Hverfastöð borgarlands vestur 

Skrifstofa reksturs og umhirðu / afnotaleyfi 

Samgönguskrifstofa og borgarhönnun 

 

 

Heilbrigðiseftirlit 

 

Atvinnu- og borgarþróun 

Samskiptateymi 

Skrifstofa menningarmála 

Höfuðborgarstofa 

Þjónustu og nýsköpunarsvið 

Þjónustumiðstöð Vesturbæjar, Miðborgar og Hlíða 

Mannréttinda og lýðræðisskrifstofa 

Þorsteinn Gunnarsson 

Ámundi V. Brynjólfsson 

Gunnar Hersveinn 

Hjalti Jóhannes Guðmundsson 

Hafsteinn Viktorsson 

Arnar Þór Hjaltested 

Guðbjörg Lilja Erlendsdóttir 

Edda Ívarsdóttir 

Rebekka Guðmundsdóttir 

Árný Sigurðardóttir 

Óskar Ísfeld Sigurðsson 

Óli Örn Eiríksson 

Eva Bergþóra Guðbergsdóttir 

María Rut Reynisdóttir 

Gíslína Petra Þórarinsdóttir 

Karen María Jónsdóttir 

Sigþrúður Erla Arnardóttir 

Anna Kristinsdóttir 

 

Fulltrúar hagaðila 

Lögregla 

Slökkvilið 

Íbúasamtök Vesturbæjar  

Íbúasamtök Miðborgar og Hlíða 

Íbúasamtök 3.hverfis (Hlíðar, Holt og Norðurmýri) 

Íbúasamtök Grjótaþorps  

Félag rekstraraðila Miðborgin okkar 

Félag rekstaraðila Miðbæjarfélagið 

 

Samtök verslunar og þjónustu 

Félag atvinnurekenda 

Félag fasteignafélaga (SVÞ) 

 

 

 

 

 

Hafnartorg 

 

 

Faxaflóahafnir 

Faxaflóahafnir 

Samtök aðila í ferðaþjónustu 

Stjórnarráð Íslands 

Jóhann Karl Þórisson 

Bjarni Kjartansson 

Ásta Olga Magnúsdóttir 

Arnar Guðmundsson  

Sigfús Ómar Höskuldsson 

Ýmir Björgvin Arthúrsson  

Guðrún Jóhannesdóttir 

Anna Bára Ólafsdóttir 

Helgi Njálsson 

Andrés Magnússon 

Ólafur Stephensen 

Garðar Hannes Friðjónsson 

Guðbjartur Magnússon 

Jón Grétar Jónsson 

Guðjón Auðunsson 

Friðjón Sigurðsson 

Kristjana Ósk Jónsdóttir 

Helgi S. Gunnarsson 

Tinna Jóhannsdóttir 

Finnur Bogi Hannesson 

Gunnar Tryggvason 

Ólafur Melsted  

Ágúst Elvar Bjarnason 

Sævar Hilmarsson 

Viðauki 2. Þátttakendur í vinnuhópum um málefni miðborgar 2022 

Árið 2021 voru skipaðir fjórir vinnuhópar um málefni miðborgar sem unnu áfram starfsárið 

2022. Í þeim sátu eftirtaldir fulltrúar:  

Vinnuhópur um vörudreifingu 

Félag atvinnurekenda 

Samtök verslunar og þjónustu 

Samtök ferðaþjónustunnar 

Ölgerðin 

Miðborgin okkar 

Miðbæjarfélagið 

Lögreglan á höfuðborgarsvæðinu 

Reginn 

Eik 

Eik 

Heilbrigðiseftirlitið  

 

Reykjavíkurborg  

Reykjavíkurborg 

Reykjavíkurborg 

Reykjavíkurborg 

Reykjavíkurborg 

Ólafur Stephensen 

Andrés Magnússon 

Ágúst Elvar Bjarnason 

Gunnlaugur Einar Briem 

Þórunn Edda 

Helgi Njálsson 

Jóhann Karl Þórisson 

Tinna Jóhannsdóttir 

Guðbjartur Magnússon 

Álfheiður Guðrún Thorarensen 

Kári Tryggvason 

 

Óli Örn Eiríksson 

Jón Halldór Jónasson 

Guðný María Jóhannsdóttir 

Bjarni Rúnar Ingvarsson 

Edda Ívarsdóttir 

 

Vinnuhópur um nýtt félag miðborgarinnar 

Miðborgin okkar 

Miðbæjarfélagið 

Miðbæjarfélagið 

Miðbæjarfélagið 

Reitir 

Reginn  

Eik  

Eik  

Eik  

Samtök verslunar og þjónustu 

Félag atvinnurekenda 

Samtök ferðaþjónustunnar 

Iurie Fine Art 

Prakt 

Vínstúkan 

 

Reykjavíkurborg  

Reykjavíkurborg 

Reykjavíkurborg 

Reykjavíkurborg 

Jakob Einar Jakobsson  

Helgi Njálsson  

Soffía Böðvarsdóttir 

Fannar Gunnarsson  

Kristjana Ósk Jónsdóttir 

Tinna Jóhannsdóttir  

Guðbjartur Magnússon  

Álfheiður Guðrún Thorarensen 

Jón Grétar Jónsson 

Guðrún Jóhannsdóttir 

Ólafur Stephensen 

Ágúst Elvar Bjarnason  

Sophia Mikaelsdóttir 

Þórbergur Halldórsson 

Bragi Skaptason 

 

Óli Örn Eiríksson  

Jón Halldór Jónasson  

Guðný María Jóhannsdóttir 

Hulda Hallgrímdóttir 

Vinnuhópur um greiningu á atvinnuhúsnæði í miðborginni 

Samtök verslunar og þjónustu 

Reitir 

Reginn 

Eik  

Samtök ferðaþjónustunnar 

Miðbæjarfélagið 

Fasteignaeigandi 

Eik  

Eik 

 

Reykjavíkurborg  

Reykjavíkurborg 

Reykjavíkurborg 

Reykjavíkurborg 

Reykjavíkurborg 

Andrés Magnússon  

Friðjón Sigurðarson  

Finnur Bogi Hannesson  

Garðar Hannes Friðjónsson  

Ágúst Elvar Bjarnason  

Helgi Njálsson  

Svanur Kristbergsson 

Guðbjartur Magnússon  

Jón Grétar Jónsson 

 

Haraldur Sigurðsson 

Óli Örn Eiríksson  

Jón Halldór Jónasson  

Guðný María Jóhannsdóttir 

Hulda Hallgrímsdóttir 

 

Vinnuhópur um tölfræði  

Miðborgin okkar 

Miðbæjarfélagið 

Miðbæjarfélagið 

Reitir 

Reginn  

Reginn  

Eik  

Eik  

Eik  

Samtök verslunar og þjónustu 

Félag atvinnurekenda 

Samtök ferðaþjónustunnar 

Rannsóknarsetur verslunarinnar 

 

Reykjavíkurborg  

Reykjavíkurborg 

Reykjavíkurborg 

Reykjavíkurborg 

Þórunn Edda Magnúsdóttir 

Helgi Njálsson  

Anna Bára Ólafsdóttir 

Kristjana Ósk Jónsdóttir 

Tinna Jóhannsdóttir  

Finnur Bogi Hannesson 

Garðar Hannes Friðjónsson  

Guðbjartur Magnússon  

Jón Grétar Jónsson 

Guðrún Jóhannsdóttir 

Ólafur Stephensen 

Ágúst Elvar Bjarnason  

Sigrún Ösp Sigurjónsdóttir 

 

Óli Örn Eiríksson  

Jón Halldór Jónasson  

Guðný María Jóhannsdóttir 

Hulda Hallgrímsdóttir 

